
Liberdade, tolerancia, xustiza… PAZ; iso que parece tan lóxico, pero que ninguén consegue; iso co que todos soñamos, pero polo que poucos loitan. Tres simples letras, unha soa sílaba, pero multitude de significados, todos os que  nós lle queiramos dar.


Dende cativos fomos educados nunha sociedade que buscaba a PAZ, pero nunca chegamos a comprender o seu verdadeiro significado. NÓS, seguiremos na súa procura, aínda que este grupo de rapaces e rapazas do colexio Mª Inmaculada non poidamos cambiar o mundo, seguirémolo intentando. Seremos fortes e non perderemos a esperanza de que “a PAZ sexa o camiño”.


A experiencia histórica demóstranos que a PAZ  é un ben escaso, mentres que a guerra sempre foi o recurso dos débiles. Si, dos débiles, dos egoístas, dos ignorantes, dos que precisan da morte, porque coa súa intelixencia non poden resolver os seus propios problemas.


Pero non é necesario ir tan lonxe. Busquemos a nosa “PAZ interior”, trasladémola ós nosos fogares e levémola logo á nosa sociedade… a esas pequenas cousas do día a día.


Esta é a opinión de persoas cuxas palabras non contan actualmente na sociedade, pero que un día serán o futuro. Este é o noso obxectivo, seguir fieis ás nosas ideas ata que por fin sexamos escoitados, e mentres tanto…


LOITEMOS TODOS XUNTOS POLA PAZ!
